Aðalfundur glímuráðs HSK 2009

Aðalfundur Glímuráðs Skarphéðins var haldinn í Selinu 29. apríl 2009 og hófst kl. 20.15

Fundarmenn: Kristinn Guðnason, Ólafur Oddur Sigurðsson, Helgi Kjartansson, Fanney Ólafsdóttir, Jón M. Ívarsson, Tómas Karl Guðsteinsson, Stefán Geirsson.

1. Setning aðalfundar

Kristinn setti fund og bauð fundarmenn velkomna.

2. Kosning fundarstjóra og ritara

Kristinn stakk upp á Stefáni Geirssyni sem ritara og Jóni M. Ívarssyni sem fundarstjóra. Samþykkt samhljóða.

3. Kosning kjörbréfanefndar og alsherjarnefndar

Kristinn stakk upp á Fanney Ólafsdóttur og Ólafi Sigurðssyni í kjörbréfanefnd. Samþykkt samhljóða og tók hún þegar til starfa. Allir fundarmenn skipaðir í allsherjarnefnd.

Ólafur kynnti þau kjörbréf sem borist höfðu og voru þau samþykkt samhljóða.

Íf. Garpur: Á rétt á einum fulltrúa. Mættur Kristinn Guðnason.

Umf. Vaka: Á rétt á tveimur fulltrúum. Mætt Fanney Ólafsdóttir og Tómas Karl Guðsteinsson.

Umf. Samhygð: Á rétt á tveimur fulltrúum. Mættir Stefán Geirsson og Jón M. Ívarsson. 

Umf. Biskupstungna: Á rétt á þremur fulltrúum. Mættur Helgi Kjartansson.

Önnur félög sendu ekki inn kjörbréf.

4. Skýrsla fráfarandi stjórnar.

Kristinn flutti skýrslu stjórnar. Afsakaði að hann skyldi ekki hafa haft tíma til að semja stólparæðu en fór yfir punkta úr starfi ráðsins sem voru birtir í ársskýrslu HSK. Glímustarf ráðsins náði hæstum hæðum á Grunnskólamóti HSK en þar voru flestir keppendur, 74 árið 2008. Kristinn rifjaði upp Bændaglímu HSK sem fór fram Landbúnaðarsýningunni á Hellu í sumar. Þótti hún lukkast vel og höfðu margir á orði hversu skemmtileg keppnin var, bæði keppendur og áhorfendur. Laugdælir sýndu styrk með því að manna glímuflokk gegn úrvalsliði HSK. Kristinn nefndi að keppendum HSK á mótum GLÍ hefði fækkað undanfarin misseri og kenndi því meðal annars um að stjórnarmenn glímuráðs væru latir og heimakærir. Íslandsglíma og grunnskólamót GLÍ fóru fram á Selfossi nú apríl og sagði Kristinn að tveir gagnlegir fundir hafi farið fram í tengslum við það auk haustfundar.

5. Endurskoðaðir reikningar lagðir fram til samþykktar ásamt fjárhagsáætlun næsta árs.  Einnig árstillög félaga ef til kemur

Fanney flutti reikninga glímuráðs fyrir árið 2008.

Fundarstjóri gaf orðið laust um skýrslu stjórnar.

Ólafur: Fór yfir hverjir urðu helstu titlar HSK fólks á landsmótum GLÍ á yfirstandandi keppnistímabili. Ólafur fagnaði góðri afkomu glímuráðsins en saknaði hærri upphæðar í þátttökugjöld á mótum GLÍ og hvatti til þess að úr því yrði bætt. Iðkendurnir á svæðinu væru margir en þeir skiluðu sér illa á landsmót GLÍ. Ólafur spurði um glímubúningaeign glímurráðsins. Kristinn sagði þetta vera bæði gallar og treyjur í varðveislu Helga og Ólafs Elí.

Jón M: Jóni þótti það afturför hve HSK ætti fáa Íslandsmeistara bæði í einstaklings og sveitaglímu og neðar mætti ekki fara í þeim efnum. Fagnaði góðum árangri Elísabetar Patriarca í Íslandsglímu þar sem hún hlaut annað sæti og fegurðarverðlaun.

Reikningar bornir upp og samþykktir samhljóða.

6. Tillögur og málefni sem borist hafa tekin til meðferðar

Engar tillögur bárust.

7. Kosning formanns ráðsins

Kristinn Guðnason endurkjörinn.

8. Kosning ritara sem jafnframt er varaformaður

Stefán Geirsson endurkjörinn.

9. Kosning gjaldkera

Fanney Ólafsdóttir endurkjörin.

10. Kosning tveggja varamanna í stjórn og tveggja skoðunarmanna

Helgi Kjartansson og Ólafur Oddur Sigurðsson kosnir varamenn.

Hörður Óli Guðmundsson og Kjartan Lárusson kjörnir skoðunarmenn.

11. Önnur mál.

Ólafur: Fór yfir það sem er framundan hjá GLÍ. Sveitaglíma fullorðinna og unglinga nk. laugardag án þátttöku HSK og lokahóf glímumanna um kvöldið þar sem HSK menn láta ekki sitt eftir liggja. Landsmót UMFÍ í sumar á Akureyri. Samhliða Landsmótinu og ULM verða landsliðsæfingar í glímu fyrir HM í glímu sem fer fram á Geysi í Haukadal í ágúst. Ólafur viðraði þá hugmynd að glímukeppnin á Landsmóti yrði á grasvelli. Hann taldi að það yrði til að færa keppnina nær áhorfendum líkt og á Bændaglímu HSK síðasta sumar. Ólafur sagði mikla ánægju með hvernig til tókst með mótahald GLÍ hér á Selfossi nú í apríl þar sem fjögur mót voru haldin samdægurs og taldi hann ekkert því til fyrirstöðu að þetta yrði endurtekið hér innan skamms. 

Helgi: Þakkað stjórninni fyrir gott starf undangengin ár. Spurði um hvort hægt að kaupa búninga ef til væru. Sagði það yrði skemmtilegri svipur ef allir klæddust eins á mótum. Helgi sagði að það þyrfti að virkja betur félögin innan glímuráðsins til að ná iðkendum HSK á landsmót. Graskeppni á Landsmóti leist Helga vel á ef veðuraðstæður leyfðu. Taldi vel hægt að ná fólki í landsmótskeppni en vegalengdir gætu þar hamlað. 

Jón: Rifjaði upp að HSK hefði ekki sveit í sveitaglímu fullorðinna og unglinga. Slíkt hefði ekki gerst síðan 1985. Vonaði að úr þessu rættist. Leist vel á að keppa á grasi á Landsmóti. 
Stefán: Leist vel á keppni á grasi. Velti því upp hvort ekki væri hægt endurnýja búninga glímuráðsins með einföldum bolum. Fór í stuttu máli yfir mótahald HSK og á þátttöku HSK á mótum GLÍ

Kristinn: Taldi það eðli glímunnar að glíma á grasi. Rifjaði upp hugmyndir um sameiginlegar æfingar á HSK svæðinu og vangaveltur um glímu í Fsu. Leist vel á hugmyndir um nýja glímuboli HSK og það þyrfti að skoða. 

Jón: Vildi heyra meira um skipulag Landsmótsþáttöku HSK.

Ólafur: Vildi stefna að sameiginlegri æfingu á HSK svæðinu í upphafi keppnistímabils bæði fyrir eldri og yngri. Einfalda merkta boli er hægt að fá fyrir undir 1000 kr. og Ólafur stakk upp því að eitthvað þessu líkt yrði gert árlega. Gott fyrir hópefli innan HSK svæðisins. Ólafur stakk upp á að Helgi Kjartansson tæki að sér landsmótsundirbúning fyrir glímuráð HSK og gaf hann Helga sín bestu meðmæli.

Fanney: Tók undir uppástungu Ólafs um að Helgi sæi um landsmótsundirbúning. Leist vel á búningahugmyndir og sagði auglýsingu Bensín-Orkunnar vera útrunna vegna þess að fyrirtækið væri ekki lengur til. Sagði að útlit væri fyrir góðar tekjur á yfirstandandi ári, m.a. frá ferðasjóði ÍSÍ. Kostnaður yrði að sama skapi ekki mikill. 

Helgi: Leist vel á búningahugmyndir. Þótti gaman að landsmótsundirbúningi 2007 og þá var áhugi til staðar og vonandi yrði það sama upp á teningum á þessu ári og þá gæti HSK vel unnið keppnina.

Tómas: Þótti það góð hugmynd að glíman kæmi inn FSU. Unglingum þykir glíma heldur ófín en Tómas stakk upp á því halda glímukynningu á Flóafári. Eins stakk hann upp á því að koma glímunni inn í ML og stefna að keppni milli skólanna. 

Ólafur: Fór á þemadega í tveimur fjölbrautaskólum í vetur og taldi þetta góða hugmynd hjá Tómasi. Ólafur hefur orðið var við meiri áhuga á glímunni og glímubúningum, þá sérstaklega gömlu búningunum. Sagðist finna fyrir miklum vilja hjá UMFÍ og íþróttahreyfingunni að efla glímuna. Sagði frá hugmyndum um eflingu glímustarfs í Reykjavík.

Tómas: Benti á að ekki væri rétt að halda mót strax innan Fsu en kynning væri nauðsynleg fyrst. 

12. Fundarslit.

Kristinn þakkaði það traust sem honum hafi verið sýnt að vera endurkjörinn og hvatti menn til dáða í starfinu og sagði fundi slitið kl. 22:05.

Stefán Geirsson

